
Downu d-destin ghazel dan id-distrett tax-Xaghra, moghni b’tant sbuhija
naturali mill-holqgien, sabiex jigbor fih dak kollu illi jista’ jiswa sabiex
ikabbar l-isem ta’ din il-Gzira c¢kejkna tat-Tliet Gholjiet u jaghmilha
maghrufa fost il-gnus tad-dinja.

Huwa sewwa sew f’'din ix-Xaghra dejjem hadra li jigi l-barrani sabiex
ifictex 1-Ghar leggendarju tan-Ninfa Calypso, mifrux fuq is-sbuhija bla
tarf tar-Ramla |-Hamra. Hawnhekk gew storiéi, poeti u letterati mid-dinja
kollha sabiex jaraw din it-tifkira maghquda ma’ dik l-opra kbira'li harget
mill-genju tal-bniedem u li ghadha tiddi bi gmiel u splendur sal-gumata
tal-lum. Ghar Calypso jibqa’ jigbed studjuzi mid-dinja kollha mqanglin
mill-influwenza bla tarf li kellha fuq l-ispirtu tal-bniedem il-poezija ta’
Omer u, spe¢jalment, il-poema epiku tieghu [-Odissea li fiha tixghel u
tiddi l-leggenda stupenda ta’ Ghar Calypso.

Hawnhekk jigi wkoll il-barrani biex jitghaxxaq bil-kostruzzjonijiet
kolossali u meraviljuzi taz-zmenijiet Neolitiéi, aktarx l-iktar famuzi i
hawn fil-Gzejjer Maltin. F’dan il-bini megalitiku tal-Ggantija, il-barrani
jilmah il-miraklu tal-genju tal-bniedem li, ghalkemm kien ighix f'¢ivilea
primittiva, hallielna hafna hwejjeg mostura li llum ghadna, forsi, m’abniex
kapaci .bizzejjed biex inwegbuhom. Hawnhekk jigi wkoll il-barrani biex
jitghaxxaq bl-eghgubijiet li hadem l-ilma matul is-sekoli, f'dawk l-eghrien
misterjuzi ta’ l-istallaktiti u l-istallagmiti fejn l-alabastru Ghawdxi jilbes
forom strambi u fantasti¢i; jigi biex jara dawn l-eghrien kurjuzi li bhal-
hom fil-Gzejjer Maltin ma jidhru mkien iktar.

Izda llum il-barrani sejjer ikollu raguni ohra ghaliex jieqaf hawnhekk u
ghaliex jimtela bil-kurzita u bl-interess meta jilmah dinl-irhama li tfahhar
lil Laurent Ropa. Din sejra tkun wahda mit-tifkiriet 1i timla bl-interess
tant lin-nies ta’ gewwa, kemm ukoll lill-barranin. Ghaliex dik l-irhama
sejra tfakkar mhux sempli¢iment bniedem letterar 1li ta lid-dinja l-frote
tal-genju tieghu, imma sejra tfakkar bniedem ecéezzjonali li bih jistghu

taghtu l-hajja. Sejra tfakkar patrijott fil-veru sens tal- kelma, gentlom li
ma jisthix min-nisel u l-origini tieghu, iben, li ghalkemm imbieghed mill-
omm li taghtu l-hajja, qatt ma nsieha la fil-kitba li harget minn idejh u
l-anqas fl-attivitajiet kollha ta’ hajtu. ‘Mhux talli ma nsihiex, imma t-
tifkira taghha kellha sehem kbir fix-xejra li hadu l-attivitajjiet kollha
tieghu bhala bniedem u bhala letterat.

Laurent 'Ropa, il-bniedem li gejna hawnhekk sabiex infakkru, jista’
jitqies tabilhaqq bhala bniedem ecéezzjonali. Imwieled fil-25 ta’ Dicem-
bru tas-sena 1891, hawnhekk gewwa x-Xaghra, huwa kellu jinfired minnha
meta kellu sentejn biss billi missieru, Guzepp1 Rapa, u ommu, Karmela,
kellhom jemigraw ghall-Belt ta’ Bona, fl-Algerija, sabiex ifittxu x-xoghol.
F'dik l-art ospitali .trabba u kiber i¢-ckejken Laurent. Laurent beda 1-
istudji tieghu fl-Ecole Normale ta’ Kostantina sakemm I-istudji tieghu
wassluh biex isir surmast fl-iskejjel tal-Gvem u iktar tard Direttur ta’
skola pubblika ta’ dak id-distrett. Fi zmien il-gwerra ta’ 1-1914-1918
Laurent Ropa dahal fl-armata Franciza fejn, ghal erba’ snin shah, bhala
fizzjal fir-regiment famuz taz-Zuavi, iggieled u xerred demmu ghal dak
il-pajjiz li kien laqghu fi hdanu tarbija. Meta ntemmet it-tieni gwerra
dinjija, Laurent Ropa ma regax lura lejn l-Afrika, izda ghazel li jibqa’
jghix fi Franza. Fi Franza huwa ltaqa’ mas-siehba ta’ hajtu i {Jum ghan-
dna l-unur nilqghu fostna hawnbekk. Minn dan iz-zwieg Ropa kellu zewg
ulied, guvni u xebba, li l-hena taghhom kien dejjem li jisimghu 'l mis-
siehrom ikellimhom fuq il-Gzejjer Maltin. Bid-diplomi u l-esperjenza li
kiseb fit-taghlim huwa nhatar ukoll hawnhekk direttur ta’ skola. Izda
Laurent kien ihoss li fid-dinja huwa kellu missjoni importanti u ta' fejda
x’jaqdi, il-missjoni tal-kitba. Go fih kien qed ihoss nar qawwi li kellu
bzonn ighaddih.lil haddiehor. Ix-xrara tal-poezija xeghlet minn kmieni
gewwa mohhu u gewwa gqalbu u xeghlet ftorca ta’ gmiel u sbuhija kif
jidher mill-versi 1i hargu mill-pinna tieghu. Ismu bhala poeta deher fi.
ktieb ippubblikat f'Parigi bl-isem ta’ Anthologie des Poétes Neo-Clas-
sigues. F'din l-antologija ahna nsibu sitta mill-poezijiet tieghu. Barra
minn dan, Ropa hareg ukoll diet kotba Zghar ta’ poeziji. Meta fis-sena
1945 kien baghatli I-ewwel wiehed minn dawn il-kotba, awtografat minnu
stess, li kien jismu Notre Dame de la Vie u ddedikat lill-ghaziza martu,
jiena drite intbaht li, ghalkemm Laurent Ropa fuq kollox u qabel kollox
kien rumanzier, b’danakollu huwa kien moghni tabilhaqq b’qalb ta’ poeta
u kellu pinna tajba li taqdih biex ifisser bil-heffa u minghajr tahbit it-



tqanqiliet kollha ta’ qalbu. Kien baghatli t-tieni ktieb tal-poeziji tieghu
fis-sena 1950 li kien jismu Le Jardin d'Allelik. It-tielet ktieb ta’ poeziji
li kien jismu La Priére a Hippone kont iréevejtu madwar is-sena 1953.
Qalu sewwa l-kriti¢i ta’ Ropa illi l-poezija tieghu ma fihiex realizmu,
imma hsebijiet kwazi eterei, vizjonijiet sbieh tan-natura u nisga ta’
mhabba u tamiet, gewwa sensiela ta’ holm lelliexi u mdawwal. Ir-rumanzi
1i kiteb kisbulu tifhir u unuri minn kullimkien. L-ewwel wieched, li deher
fis-sena 1932, jismu Le Chant de la Noria, jigifieri l-ghanja tas-siena.
It-ti eni rumanz tieghu li deher fis-sena 1936 kien jismu Kaline. L-ahhar
rumanz tieghu, mahrug fis-sena 1960, kien igib l-isem ta’ Bou Ras.

Huwa kellu hsieb li johrog zewg rumanzi ohra u dramm fi tliet atri.
Xtaq ukoll li jittradu¢i mill-Malei xi poeziji ohra, barra dawk li kien it-
traduc¢a qabel. Nahseb illi dan ix-xoghol lahaq temmu, ghalkemm dawan il-
poeziji tradotti mill-Malti ghadhom ma rawx id-dawl. Fis-sena 1937 huwa
qaleb mill-Malti ghall-Franéiz wiehed u tletin poezija ta’ xi whud mill-
poeti Maltin li fosthom, ghandi l-unur inghid, hemm xi poeziji tieghi wkoll.
Huwa imexxielu jistampa dawn il-poezijiet fi ktieb wiehed taht l-isem
Poétes Maltais. ll-ktieb kien jaghmel sehem mill-maghrufa gabra Les
Cahiers de Barberie. F’dan il-ktieb, barra li huwa qaleb ghall-Franciz
dawn il-wiehed u tletin poezija, kiteb ukoll introduzzjoni u taghrif storiku
u rega’ wera, ghal darb’otra, is-sbuhija u l-qawwa ta’ l-art illi tam
I-hajja. Dan il-ktieb ta’ Ropa qajjem sensazzjoni kbira fost il-letrerati ta’
hafna pajjizi li ghalihom il-gmiel tal-letteratura ¢kejkna taghna kien
ghadu mohbi ghal kollox.

Huwa kien jikteb regolarment dwar Malta u l-affarijiet Maltin f'gurnal 1i
kien johrog f’Susa u li kien jismu Melita u li kellu lil Jean Vella bhala
editur. F'dan il-gurnal Ropa qaleb ukoll ghall-Fran¢iz id-dramm pacrijoc-
tiku L-Akbar Imbabba ta' Ivo Muscat Azzopardi. Fil-Qari Malti ta’ Port
Said kien deher studju twil u dettaljat ta’ Ropa taht l-isem Malte et sa
Littérature. Fih Ropa wera kemm kien tabilhaqq infummat tajjeb dwar
l-afkeologija u l-istorja ta’ Malta kif ukoll dwar il-hila artistika u let-
terarja tal-Maltn. Nafu wkoll li huwa qaleb ghall-Fran¢iz ir-mmanz tal-
Professur Guzé Aquilina Taht Tliet Saltniet, ghalkemm dan ix-xoghol
_voluminuz s'issa ghadu ma giex ippubblikat. Fir-rumanz li kiteb Ropa
1-personagg1 tieghu huma akrtarx kollha Maltin. Fihom l-awtur wera bic¢-¢ar

ix-xewqa kbira li kellu f’qalbu li jaghti pubblic¢itd mill-akbar lil dawn
il-GZzejjer mahbubin taghna u jnissel interess fithom fil-mohh ta’ dawk
kollha li kienu jagqrawhom.



Fit-tifhir 1i ghamlulu l-gurnali ta’ Franza hemm ftit kliem mehud mill-
gumal Le Petit Matin ta’ [-10 ¢'April, 1937 1i jigbor, fi ftit kliem, is-
servizz kbir li ghamel ghal Malta dan il-bniedem. Il-gurnal qal hekk:
*Il-Letteratura tad-dinja giet moghnija bi Isien u ruh godda.” Firrivista
Bulgara Slovo kien deher artiklu twil bir-ritratr ta’ Ropa, filwaqt li artikli .
ohra t’apprezzament ghax-xoghlijiet tieghu dehru f gazzetti u pubblikaz-
zjonijiet gewwa Tunez, Bona, Sofija u Brussels. Il-gumali @’ barra ma
naqsux illi jinteressaw rubhom dwar ix-xoghlijiet li kienu johorgu mill-
pinna tieghu. Fost artikli ohra dwar il-hidma letterarja tieghu nsibu kitba
interessanti fil-gumal Le dépéche de I’Est. Saru wkoll konferenzi fuq
il-kotba tieghu f'Tunez, Kostantina u Bona. Xi whud mill-poezijiet tieghu
gew maghsula sabiex jixxandru minn fuq ir-Radju ta’ Parigi.

Il-pinna tieghu ma kienet tedha qatt tahdem biex ixxerred l-isem ta’
Malta u dak kollu li hemm tajjeb fil- gens Malti ma’ kullimkien. Fis-sena
1946 fil-gurnal Les Lettres Frangaises kiteb artiklu tassew interessanti .
dwar il-Poeta Nazzjonali taghna Dun Karmm li lejh huwa kellu gqima kbira.
Is-succéessi tax-xoghlijiet tieghu gibduh iktar lejn gensu u lejn art twelidu
u mhabba f'hekk thabbeb iktar mal-letteratura Maltija u ma’ l-esponenti
taghha fil-Gzejjer Maltin. Il-qari ta’ xoghlijiet letterarji Maltin komplew
xeghlu jo fih il-flamma ta’ l-imhabba lejn art twelidu. Aktar ma beda
jaqra bil-Malti, aktar beda jixtieq li jiftah fommu u jitkellem bil-Malti.
Il-kwistjoni kienet biss ma’ min sejjer jitkellem bil-Malti. Wara sikta ta’
tletin sena, aktarx bil-biza’ u bit-temtim ghall-ewwel, hall ilsienu meta
gietu l-okkazzjoni li jiltaga’ fi Franza mal-Professur Saydon u mal-Pro-
fessur Aquilina, ghad-dell tal-Katidral ta’ Chartres £fit-30 ta’ Lulju tas-

sena 1937.
Huwa stess jiddeskrivi din il-laqgha f’artiklu li kien deher fil-Melita

tal-5 ta' Novembru tas-sena 1938, Isimghu b’liema mod huwa pitter din

il-laqgha: ®Izda b’liema lsien fissirna ruhna? "1lI-Professur Saydon u

Aquilina jafu l-Ingliz, jafu wkoll ftit Franciz, jiena naf hazin hazin it-
Taljan. Stajna, kieku ridna, infissmu rubna f'dawn l-ahhar zewg ilsna:

izda ahna ma konniex f'Chartres ghal dagshekk. Ghall-ewwel ftit ta’

tbeizigﬁ biex nibda, ghaliex wara tletin sena ftic stajt inhaddem l-ilsien

ta’ misserijieti, tajt il-gieh lill-Malti fostna billi gbadt nitkellem bih.

l-hbieb tieghit habtu ;1scaghgbu meta semghuni nithaddet, tista’ tghid
bil-heffa, u jiena wkoll staghgibt bija nnifsi. Ma nghidx li tkellimt bil-

Malt tal-Ghaqda, izda kien mill-ahjar nisel, min-nisel il-bdiewa, li fost

in-nies kollha tad-dinja jzommu u jzommu biss dak li hu l-aktar utieq’
. fin-nazzjon”™.



Minn dan il-kliem, kif diga tarraft qabel, jidher ukoll illi Ropa, bhan-
nies kollha kbar tad-dinja, ma kienx jisthi mill-origini tieghu. Kien ihossu
bhala unur li jistqarr li kien gej minn familja tal-bdiewa u li kien twieled
f’Ghawdex, Gzira eminentement agrikola, Din l-imhabba ghall-kampanja u
ghas-sbuhija tan-natura tinhass b’mod evidenti u konvincenti hafna fil-
kitba kollha li harget minn idejh, tant tal-poezija kemm ukoll tal-proza.
Dan jidher ukoll mill-esperjenza tieghi personali i mir-rabtiet ta’ hbiberija
li kelli mieghu. Jiena ma kontx nongos li nibghatlu l-kotba kollha li kont
nistampa, tant tal-poezija kif ukoll tal-proza. Wara li kien jiréievi dawn
il-kotba huwa kien dejjem jiktibli iteri li jimlewli qalbi b’kuragg kbir,
ireri li sejrin jibqghu wahda mill-isbah tifkiriet ta’ hajti. Il-poezija tieghi
kienet tolqtu utqanqlu ghaliex fiha kien ihoss dak l-element illi tant kien
ihobb, is-sbuhija tan-natura u l-ilwien imzZewqa tal-holgien. I2da z-xogh-
lijiet ral-palk li kont mppubbhka u mbghadu ma kenux jiga milqugha
minnu’ bl-iStess entuzjazmu li bih kien jilqa’ l-poezija tieghi. Ir-raguni
kienet illi, billi dawn ix-xzoghlijiet tal-palk-huma kollha ritrar tal-hajja
fis-so¢jetd modema, huwa kien jixtieqni nikteb dwar xi haga tagbel iktar
ma’ l-ambjent karatteristiku t’Ghawdex. F'ittra li kien kitibli fis-sena

1949 nga}a 1i kien ir¢ieva l-ktieb tieghi tas-sunetd [[-Waltz tad-Dellijiet
kien ghamel riferenza ghax-xoghlijiet tieghi tal-palk. Huwa stagsieni:

"Ind tikteb spiss ghat-teatru? Jiena ma nahsibx illi l-yuci li int ghazile
tagbel mat-temperament tieghek. ‘Ghaliex ma tippruvax tikteb xi idilju
rustiku li fih tkun tista’ tkanta t-tifhir tal-kampanja sabiha Ghawdxija.
Calypso ma thosshiex tispirak?” Minn dan il-kliem jidher ¢ar kemm Ropa,
ghalkemm imbieghed minn art twelidu, kién ghadu Ghawdex ghal kollox
b’qalbu, fis-sentimenti u fi hsibijietu.

ll-kampanja t’Ghawdex, bl-gholjiet, bil-fjuri u bil-fwiehmg&éja
taghha kienet kollha kemm hi fqalbu u f'rubu tnebbhu u tahdem shififuq
hsibijietu. Fl-iskola ta’ hogor ommu kien daq il-hlewwa tal-kelma Maltija
u maghha xorob il-beana u l-hlewwa kollha tal-vizjoni mdawla tas-sbuhija
primittiva tal-Gzira favoluza li taghtu l-hajja. Laurent ropa, bniedem ta’
qalb u fantasija kbira, kien dejjem johlom fuq dawn il-GzZejjer Maltin li,
aktar kemm kienu bghid minnu fizikament, iktar kienu viéin lejh moralment
u sentimentalment. Huwa kien ilu jghajjex f'mohhu holma kbira u patrijot-
tika, dik illi jara 1-Ghaqda tal-Maltin imxerrda mad-dinja kollha, fezercitu
wietied li jahdem u jistinka biex igholli l-isem ta’ dawn il-Gzejjer u
jzomm haj fost il-membri ta’ din ix-xirka r-rabta qawwija bejnhom u bejn
din I-omm hanina, Malta. Huwa kien ;‘ﬂghlom ukoll monument fil-Belt Val-

letta lill-mexxej erojku tal-Assedju 1-Kbir, La Vallette, billi kienu im-
pressjonawh wisq il-versi tal-poeta Ganni Vassallo li bihom kien ¢anfar
lilna [-Maltin ghaliex ma waqqafniex monument lil dan ir-rebbieh ta’ I-
Assedju tal-1565.

Huwa xtaq illi dan ix-xoghol kellu jsir mill-iskultur Malti Grech li kien
rebah f'dak iz-zmien il-Grand Prix di Rome fil-Villa Medicis ta’ Ruma li
hija proprjeta tal-Gvern Franciz fejn isiru l-konkorsi li tniedi I-Akkademja
tal-Belle Arti. Dan il-holm u dawn il-progetti kollha ta’ Ropa jkomplu
jkabbruh mhux biss bhala poeta u rumanzier, imma anki bhala patrijort
mill-aqwa illi, ghalkemm imbieghed minn art twelidu, kien dejjem jahseb
u jhammem kif jista’ jaghmel biex jaraha izjed maghrufa, meqjuma u mah-
buba ma’ kullimkien.

Din ma hix l-istorja ta’ Laurent Ropa. Dawn huma biss ftit noti biex
jirrizaltaw il-figura tieghu bhala kittieb u bhala patrijott. Tinhtieg wisq
iktar kitba u xoghol, u fuq kollox, wisq iktar Zmien biex wiehed jista’
jaghti idea tajba tal-kwalitajjiet kollha kbar u nobbli li bihom kien im-
zejjen dan il-bniedem ec¢c¢ezzjonali. Imma dawn il-frit daqqiet ta’ pinzell
huma bizzejjed biex jirrizaltaw il-figura tieghu u jgaghluna nifhmu bnie-
dem li kien tabilhaqq eécezzjonali fl-aspetti kollha ta’ hajtu u fl-acti-
vitajjiet li jikkaratterizzaw il-hidma partrijottika tieghu. Kien bniedem
ed¢éezzjonali ghaliex l-istorja ta’ hajtu kwazi twaqqa’ ghal kollox it-
taghlim psikologiku u proverbjali illi “bghid mill-ghajnejn, bghid mill-
qalb”. Laurent Ropa mill-boghod ta’ I-Algerija u ta’ Parigi kien iktar qrib
lejn Malta minn hafna ohrajn li kienu jghixu go Malta stess fi zminijiem.
Huwa kien bniedem li jigbor fih dak kollu li hu gholi u kbir fin-nazzjon.
Laurent Ropa jepitomizza u jissintetizza l-ideal tan-Nazzjonalizmu Malti.
Nistghu nghidu, bla biza’ li niébaijaw, li huwa kien wiehed mill-prekur-
suri li taw ezempju ta’ dik il-kuxjenza nazzjonali li ghandha ssawwar
il-karattru Malei fil-perijodu ta’ wara l-Indipendenza.

ll-qalb ta’ Ropa kienet maghmula minn tliet elementi: imhabba ghar-
Religjon, ghal Isienna u ghal Pajjizna. Izda tieghu ma kenitx imhabba
prattika, attiva u militanti. Huwa kien ighix bil-vizjoni luminuza ta’
Malta hielsa u meqjuma, ta’ Malta fl-Ilsien u 1-Qalb, Nazzjon maghquda.
F’gumal Malti tad-9 ta’ Jannar ta’ 1-1939 wiehed kittieb li kien ta taghrif
dwar Laurent Ropa, 1i allura kien ghadu haj, spi¢c¢a l-artiklu tieghu
b’dawn il-kelmiet: “J’Alla I-Maltin kollha jiddakkm minn Laurent Ropa u
li art twelidhom issir ghaziza ghalihom dags kemm hi ghaziza ghalih®.

[llum li Laurent Ropa huwa mejjet u li geghdin naghmlu t-tifkira tieghu

['dan id-distrett sabih illi rab jitwieled, dawn il-kelmiet tal-gurmnal Mald
ghandhom idoqqu f'widnejna bhala twissija kontra l-kurreati perikuluzi li
jinsabu jigru fostna u li jheddu, bhal ma heddew dejjem, li jeqirdu I-
immagini ta’ Malta u ral-karattru Malti.

Kemm kien jifrah kieku kien fostna llum il-patrijott taghna u sata’ jara
lil Malta tieghu indipendenti, hielsa, maghrufa u meqjuma barra mix-xtut
limitati taghha. Kemm kien jiehu gost kieku sata’ jara lill-Maltin jiehdu
sehem fil-lagghat u l-assemblei ta’ 1-Ewropa u l-bandiera Maltija, Bajda
u Hamra, tperper glorjuza flimkien ma’ ta’ Nazzjonijiet ohra kbar f'kun-
gressi, esibizzjonijiet u lagqghat ohra internazzjonali hawn Malta u barra
minn Malta. Kemm kien jifrah li kieku sata’ jara dak l-Ilsien li rant kien
ihobb, ghaliex xorbu ma’ halib ommu, qieghed, sa fl-ahhar, jinghata dik
il-gima u dak ir-rikonoxximent li jisthoqqulu bhala lsien il-poplu. Mill-
genna tal-patrijotti u ta’ l-eroj Laurent Ropa llum qieghed ihares lejna u
qieghed jitbissem fuq din i¢-¢erimonja, jitbissem fuq dan id-distrece li
rah jitwieled u fejn hawn jistriehu l-fdalijiet ta’ l-ghaziz missieru. Qie-
ghed jitbissem mhux ghaliex qieghed jara dawn ié-Celebrazzjonijiet
fgietu, mhux ghax sejjer jara lill-ghaziza marme Marguerite Ropa tikxef
il-lapida li ggib ismu, u lil huh, Patri Piju, iberikha, mhux ghaliex qed
jara lill-awtoritajjiet u tant personalitajjiet ofira hawnhekk prezenti lesti
biex isellmulu u jaghtuh.qima, imma qieghed jifrah ghaliex gqieghed jara
jittrijonfa, bil-mod il-mod, l-ideal ta’ hajtu, l-ideal li jara li dak kollu li
hu Malti u dak kollu illi jkabbar il-gens taghna qieghed jigi iZjed mif-
hum u apprezzat minn kulhadd. Mill-genna tal-patrijotdd u ta’ l-eroj,
l-iben ghaziz ta’ din il-GZra qed jaghmlilna ghall-ahhar darba din it-
twissija: Zommu dejjem f qalbkom shah l-ideali kbar li jaghmlu lil Malta
Nazzjon, thallux li Malta titlef l-identitd u l-individwalitd taghha, tqabdu
u habirku ghal dak kollu li hu Mald, hallu li Malta tibga’ dejjem Maltija.

